
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৮
ম্যালেরিয়া।



নাভি হইতে ২ ইঞ্চ নিন্ন পর্য্যন্ত বৃদ্ধি হইয়াছিল। জ্বর দিবা রাত্র ভোগ হইত কিন্তু প্রাতঃ ৯টা এবং রাত্র ৮-ট। হইতে ১২টার মধ্যে স্পষ্টাকারে প্রতিদিন কম্প দিয়া প্রকাশিত হইত। কুম্প অল্পক্ষণ থাকিত এবং তৎপরে পিপাসা গাত্রের উত্তাপ ও দাহ অত্যন্ত বৃদ্ধি পাইত এবং দীর্ঘ স্থায়ী হইত। রোগীর এই রূপ অবস্থায় তাহার স্বামি আমাকে চিকিৎসা করিবার জন্য নিযুক্ত করিলেন। দন্ত মাড়ি স্থানে স্থানে পচিয়া ঝুলিতেছিল এবং ক্ষত স্থল হইতে রক্ত নির্গত হইতে ছিল দেখিয়া ব্রাণ্ডী ১ ঔন্স, এলম সল্ফ ১ ড্রাম, টিংচ মার ২ ড্রাম, জল ৯ ঔন্স একত্র মিশ্রিত করিয়া কুল্লি করিতে এবং জ্বরের জন্য জ্যেষ্ঠমধু ও খর্জুর পত্রের ডিকক্সন্ সেবন করিতে দিলাম রক্ত নির্গমন নিবারণ হইল কিন্তু জ্বরের কিছুই হইল না। কার্ব্বনেট অব আয়র্ণ, ক্ষেতপাপড়া, গুলঞ্চ ও চিরেতার ডিকক্সনের সহিত তৎপরে দেওয়া হইল। ইহাতেও কোন উপকার দর্শিল না। রোগীর স্বামীর কাবিরাজিক চিকিৎসার উপর ভক্তি থাকায় এক জন কলিকাতার প্রসিদ্ধ কবিরাজকে চিকিৎসার জন্য নিযুক্ত করিলেন। প্রায় এক মাস কবিরাজ চিকিৎসা করিলেন। রোগী নিতান্ত দুর্ব্বল হইয়া পড়িল, জ্বর বৃদ্ধি হইল, ক্ষুধা প্রায় একবারে বিনষ্ট হইল; দন্তমাড়ি হইতে পুনর্ব্বার রক্তস্রাব হইতে লাগিল, এবং উদরাময় উপস্থিত হইল, এই সময় আবার আমাকে দেখিতে হইল। রোগীকে কোন

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১১:১৭টার সময়, ১৪ এপ্রিল ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

